
Estimada familia: 
 
Como xa saben, dende hai varios cursos o CEIP Vilaverde está adscrito ao proxecto E-
Dixgal dentro do Espazo Abalar. O proxecto implica que profesorado e alumnado 
desenvolven algunha actividade educativa nun entorno virtual. Para que isto sexa 
posible as aulas contarán cunha dotación dixital e o alumnado de 5º e 6º contará cun 
ordenador portátil (e as ferramentas e contidos dixitais nel instalados). 
 
Tanto a dotación dixital das aulas como o ordenador portátil do alumnado, para o seu 
correcto funcionamento, requirirán de responsabilidade, adecuada conduta e coidado. 
As familias deben comprometerse a que as súas e os seus fillos realicen un uso 
responsable e adecuado do ordenador portátil  e  deben colaborar co profesorado na 
concienciación das súas fillas e dos seus fillos da actitude e conduta que se require 
para o coidado do material dixital (canón, encerado dixital, carro de almacenamento, 
etc.) das aulas.  
O alumnado leva dúas follas iguais para a cesión do portátil. Pregamos que nos 
devolvan unha das follas cuberta e asinada. 
 

Un saúdo cordial 
 
O equipo TIC                               O equipo directivo                                As titorías de 5º e 6º 
 
 

 
 

PROTOCOLO E NORMAS 
 

 
No centro existen un protocolo e unhas normas xunto coas consecuencias 
(recollidas no NOFC) relacionadas con estes recursos dixitais e o seu uso. 
 
Cada alumna e alumno recibirá ao incorporarse a 5º de EP un portátil do que 
será responsable ata que remate a súa permanencia no centro. Os punteiros 
permanecerán no centro para o seu uso cando sexa preciso. 
O portátil é un instrumento de traballo escolar ao que se ten acceso polo feito 
de participar no PROXECTO DE EDUCACIÓN DIXITAL ABALAR - EDIXGAL 
cunha finalidade educativa para a realización de tarefas escolares coas 
condicións e normas recollidas neste documento.  
As titoras e os titores legais do alumnado asinan desde o primeiro momento un 
ACORDO DE CESIÓN DE USO DO ORDENADOR, así como as normas 
establecidas  para o seu uso e, que o incumprimento das mesmas, pode ser 
obxecto dalgún tipo de sanción. 
 
O protocolo establecido recolle os seguintes aspectos: 
 

https://www.edu.xunta.gal/centros/zonapontevedrad6/aulavirtual/pluginfile.php/3083/mod_resource/content/3/Acordo_V5_AF.pdf

 O alumnado e a súa familia non poderán realizar manipulacións no 
ordenador nin no software nel instalado. Deberá informarse á titora ou 
titor do curso de calquera desperfecto observado no equipo no 
menor prazo posible. 

 O ordenador portátil é de uso exclusivo do alumnado e no seu caso do 
profesorado do grupo ou da coordinadora Edixgal se fose preciso. 

 O alumnado manexará só o seu ordenador portátil; cada ordenador e 
cargador irá identificado para que se coñeza a que alumna ou alumno se 
lle asigna (a listaxe desta asignación estará en poder da titoría e do 
equipo directivo). Este ordenador e o cargador son  propiedade do CEIP 
Vilaverde e deberán devolverse en condicións adecuadas ao remate 
do curso escolar. 

 O alumnado levará o ordenador ao seu domicilio para estudar e realizar 
as tarefas encargadas polo seu profesorado. Non se poderá utilizar o 
citado equipo para ningún outro uso persoal ou profesional sen a 
expresa autorización do centro.  

 O alumnado que leve o ordenador á casa terá que comprometerse a 
traelo coa batería cargada  e disposto para ser utilizado na aula. 

 O manexo do portátil na mesa implicará que nesta non haxa obstáculos 
nin elementos que poidan danar o ordenador ou propiciar unha caída do 
mesmo. 

 Non se colocarán obxectos de ningunha clase enriba dos portátiles. 

 Non se pode comer nin beber cando se estea a utilizar o portátil. 

 Evitar a exposición do portátil ao sol, á chuvia, á humidade e a fontes de 
calor (por exemplo a carón dun radiador ou no chan). 

 Non se pode coller o portátil pola pantalla, sempre debe transportarse 
colléndoo pola base. 

 O alumnado non acenderá o aparato nin o usará sen que o profesorado 
llo indique.  

 O alumnado será responsable do correcto mantemento do escritorio, 
carpetas, arquivos,... e velará pola súa orde e conservación. 

 O alumnado responsabilizarase do gardado dos seus traballos (en 
carpeta, lapis de memoria ou na nube,... segundo se lle indique) 

 Cando teña unha dificultade no manexo do ordenador ou software farallo 
saber ao profesorado sen interromper a clase. 

 Se o ordenador non vai ser usado durante un intre na aula, a tapa 
baixarase e aforrarase batería. 

 En caso de avaría non intencionada, virus, mal funcionamento ou 
actualización de software... pode suceder que deba ser formateado, de 
aí que o alumnado deba preocuparse de gardar os contidos que precise 
nun lapis de memoria. 

 Os ordenadores portátiles trasladaranse de casa ao colexio e deste a 
casa protexido na súa maleta, bolsa ou funda segundo o determine o 
profesorado, que deberá estar e manterse en boas condicións de uso. 

 O ordenador de aula, a pantalla dixital, o canón, etc... non será usado 
polo alumnado sen instrución explícita do profesorado. 

 Cando sexa preciso, o alumnado devolverá o portátil ao lugar que lle 
corresponde no carro de carga asegurándose de que queda conectado 
ao cargador. 

 Queda prohibida a instalación de programas, aplicacións ou ferramentas 
non indicadas polo profesorado. 

 As faltas contrarias á convivencia (algunhas das cales se indican a 
continuación) e incidentes relacionados co uso dos ordenadores serán 
anotados no parte de incidencias da aula. 

 O mal uso dos ordenadores será obxecto dunha corrección (que se 
recollen nun apartado posterior neste documento) que pode ir dende 
amoestación ata a reposición ou correr cos custes do estragado. O non 
respectar as normas de uso dos ordenadores portátiles pode traer 
consigo a restrición ou perda do dereito a usalos. 

 O ordenador deberá devolverse ao rematar o curso, e cando o centro o 
solicite para realizar actualizacións, tarefas de mantemento ou constatar 
o seu estado cando o estimen oportuno. 

 O alumnado está obrigado a reparar os danos que cause, individual ou 
colectivamente, de forma intencionada ou por neglixencia, ás 
instalacións e aos materiais dos centros docentes, incluídos os equipos 
informáticos e o software, e aos bens doutros membros da comunidade 
educativa, ou a facerse cargo do custo económico da súa reparación. 
Así mesmo, está obrigado a restituír o subtraído ou, se non for posible, a 
indemnizar o seu valor. As nais e os pais ou as titoras ou os titores serán 
responsables civís nos termos previstos pola lexislación vixente.  
(LEI 4/2011, do 30 de xuño, de convivencia e participación da 
comunidade educativa). 

 
Son consideradas no relativo a este ámbito dixital faltas contrarias á 
convivencia as seguintes:  
 

1. Usar descoidadamente o ordenador persoal (golpes, caídas, brutalidade 
no manexo do teclado ou da pantalla, ...) ou perder o equipo. 

2. Provocar avarías por uso inadecuado. 
3. Usar os recursos dixitais para acceder a páxinas, xogos ou chats non 

indicados. 
4. Facer uso malintencionado, que falte ao respecto a alguén, ou mal uso 

das ferramentas,... Usar os medios dixitais para realizar calquera 
produto que afecte á integridade dalgún membro da comunidade. 

5. Que o alumnado grave ou difunda sesións de clase ou virtuais ou parte 
delas sen consentimento das persoas participantes.  

6. Utilizar o chat para remitir bromas, groserías, expresións 
discriminatorias, violentas,...  

7. Compartir claves de accesos ou nomes de usuaria ou usuario propios ou 
doutras persoas. 

8. Amosar condutas relacionadas co plaxio, copia de traballos, falsificación 
en probas, ...  

9. Facer mal uso dos chat. Usar linguaxe inadecuada no entorno virtual. 
Expresarse de xeito irrespectuoso ou insolente. 

10. Uso indebido do ordenador, deixalo tirado ou abandonado en calquera 
sitio, utilizalo sen coidado danando compoñentes (teclas, pantalla, 
cargadores,...). 

11. Tirar ou difundir fotos ou imaxes non autorizadas,... 
12. As actuacións que constitúan ciberacoso ou acoso escolar consonte ao 

establecido no artigo 28 da lei 4/2011. 
13. A suplantación de personalidade en actividades, chats, aula virtual,... 
14. Os danos graves causados de forma intencionada ou por neglixencia 

grave ás instalacións e aos recursos dixitais (os equipamentos 
informáticos e o software) tanto propios coma alleos, así como a súa 
subtracción.  

15. Instalar aplicacións, programas ou ferramentas non indicadas polo 
profesorado. 

 
As correccións para estas faltas (segundo a gravidade) serán as seguintes:  
 

- Amoestación privada oral. 

- Amoestación por escrito. 

- Comparecencia inmediata ante a xefatura de estudos. 

- Restrición de uso do ordenador portátil de xeito puntual polo tempo que 

o equipo de profesorado estime oportuno. 

- Retirada do ordenador portátil persoal e do dereito a usalo durante o 

tempo que se estableza. 

- Reposición do material deteriorado, pago dos custes do amaño ou 

aboamento da cantidade monetaria que cubra o custe de reposición. 

- Calquera outra recollida do NOFC. 

 
 

 


